
CONCELLERÍA DE CULTURA 

X CERTAME LITERARIO “SUÁREZ FERRÍN” 

 

A Concellería de Cultura do Concello de Culleredo e o Instituto de 
Estudios Políticos e Sociais convocan o X CERTAME LITERARIO 
XUVENIL “SUÁREZ FERRÍN” para resaltar os “VALORES CÍVICOS E 
MORAIS DA SOCIEDADE” que este ano 2009 elixe como tema obxecto 
do Premio: “A POUTADA DA FAME: unha realidade”, un tema 
singularmente importante para a reflexión en sociedades da opulencia 
como a nosa, que manteñen importantes bolsas de miseria e fame,  
ademais do problema singularmente extremo que se da nas trescuartas 
partes da poboación mundial, con millóns de persoas no umbral da 
fame. 
 

O Concello de Culleredo amósase particularmente satisfeito de 
patrocinar este Premio Literario Xuvenil co obxectivo de animar á 
xuventude galega a reflexionar sobre diversos temas sociais, como foron 
en edicións pasadas, a violencia de xénero, a contaminación en Galicia 
(o Prestige), a interculturalidade, a tolerancia, os dereitos humanos, a 
emigración e a xenofobia. 
 

Máis dun centenar de mozos veñen participando anualmente neste 
certame, un dos poucos dirixidos a xuventude que se celebran en 
Galicia, notando nas últimas edicións a preparación, brillantez e o 
interese das novas xeracións polos temas sociais. 

 

 O certame literario “Suárez Ferrín” pretende así mesmo animar a 
creatividade e a participación dos mozos menores de 30 anos, sendo o 
único destas características no panorama literario e de pensamento 
galego. 
 

Por outra banda o Concello de Culleredo amósase orgulloso de manter 
durante dez anos esta importante colaboración do Instituto de Estudios 
Políticos e Sociais, acordo asinado hai dez anos polo Presidente do IEPS, 
Antonio Campos Romay e Celestino Poza Domínguez, Concelleiro de 
Cultura. 
 

O premio está patrocinado dende o principio polo Concello de Culleredo 
e dotado de 1000 € e un Diploma de honra, e será entregado nun acto 
do aniversario da República, 14 de Abril en lembranza de “Alfedro 
Suárez Ferrín”, a quen pretende homenaxear actualmente. 



 
O presidente do Comité organizador é o Concelleiro de Cultura do 
Concello de Culleredo, Celestino Poza Domínguez e o director do 
certame o escritor e historiador Carlos Pereira. O xurado estará 
presidido por Xabier P. Docampo e forma parte do mesmo Ana Romero 
María, Ánxeles Penas García, Pablo Bouza Suárez e Pilar García Negro. 
 

O comité de honra do mesmo está formado polo Alcalde de Culleredo, 
Julio Sacristán e o Presidente da Fundación (IEPS), Antonio Campos 
Romay. 
 

Os traballos terán unha extensión mínima de 8 folios e máxima de 15. 
Os orixinais presentaranse mecanografados a dous espazos e por unha 
soa cara. Os traballos poderán estar escritos en galego ou castelán. 

 

Enviaranse cinco copias dos orixinais, sen asinar e cun lema que 
figurará tamén nun sobre aparte, e no que se incluirán nome e 
apelidos, enderezo e teléfono da persoa concursante, así como unha 
fotocopia do carné de identidade. 
 

Os traballos remitiranse ao seguinte enderezo: 
− Instituto de Estudos Políticos e Sociais (IX Certame “Alfedro Suárez 
Ferrín”) 
− R/ Juan Flórez, 109- 113, local 7 (entrada por R/ José Cornide 7), 
15005 A Coruña 
 

Tamén pódense entregar persoalmente na devandita dirección, en 
horario de 18:00 a 20:00 h, de luns a venres, ou na Concellería de 
Cultura do Concello de Culleredo: 
 

− Edificio de Servizos Múltiples do Burgo 
− R/ Ramón Cabanillas, 14, 15670 -  O Burgo (Culleredo) 
 
O prazo de presentación de orixinais remata o 14 de marzo de 2009. 
 

Culleredo, 28 de xaneiro de 2009. 
Concelleiro de Cultura 

 
 

 
Asdo. Celestino Poza Domínguez 

 
 


